ՀԻՄԱՎՈՐՈՒՄ
ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ 2020  ԹՎԱԿԱՆԻ ԴԵԿՏԵՄԲԵՐԻ 25-Ի
 N 77-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ   ԿԱՏԱՐԵԼՈՒ  ՄԱՍԻՆ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 

 Որոշման նախագիծը մշակվել է «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 5-րդ կետի, «Նորմատիվ իրավական ակտերի մասին»  օրենքի 33-34-րդ հոդվածների համաձայն։ Նախագիծը մշակելիս  հաշվի է առնվել սուբվենցիաներ ստանալու համար ծրագրային հայտերի գնահատման միջգերատեսչական հանձնաժողովի 2021 թվականի հունիսի 2-ին կայացած նիստի ընթացքում քննարկված և հավանության արժանացած Կոտայքի մարզի Աբովյան  համայնքի 2  սուբվենցիոն ծրագիր վերաբերյալ Կոտայքի մարզպետի գրությունը (14.06.2021 թ. N 01 /11/03814-2021) և  Աբովյանի համայնքապետարանի ֆինանսատնտեսագիտական բաժնի պետի զեկուցագիրը՝ (Հիմք՝ Աբովյանի համայնքապետարանի բնակարանային կոմունալ տնտեսության և անշարժ գույքի կառավարման բաժնի պետի զեկուցագրերը (Մուտք՝ 30.06.2021 թ. NՔ-2409, 17.08.2021 թ. NՔ-2762 և 17.08.2021 թ. NՔ-2763)։ 

2021 թվականի ընթացքում անհրաժեշտություն առաջացավ քաղաքում ավելի մեծ ծավալով ասֆալտապատման աշխատանքների իրականացումը, ուստի առաջարկում եմ  «Ասֆալտապատ փողոցների վերանորոգում» (բաժին 04, խումբ 5, դաս 1) նախահաշվի «5113» հոդվածին ավելացնել 235 000 000 (երկու հարյուր երեսունհինգ միլիոն), իսկ «5134» հոդվածին՝ 5 650 000 (հինգ միլիոն վեց հարյուր հիսուն հազար) դրամ։
Բյուջեն պլանավորելու ժամանակ նախատեսված չէր «Համայնքային  մայթերի հիմնանորոգում» և ««Աբովյանի N 5 մանկապարտեզ» և  «Աբովյանի N 9 միջհամայնքային մանկապարտեզ» համայնքային ոչ առևտրային կազմակերպությունների մասնաշենքերի պատուհանների և դռների փոխարինում» ծրագրերը՝ որը Աբովյան համայնքի ավագանու կողմից  հավանության է արժանացել  Աբովյան համայնքի ավագանու 2021 թվականի ապրիլի 28-ի N 19-Ա և N 20-Ա որոշումների համաձայն։ Առաջարկվում է «Նախադպրոցական կրթություն» (բաժին 09, խումբ 1, դաս 1) նախահաշվի «5113» հոդվածին ավելացնել 51 000 000 (հիսունմեկ միլիոն), իսկ «5134» հոդվածին՝ 700 000 (յոթ հարյուր հազար) դրամ։

Քանի որ փողոցների լուսավորության համակարգի ընդլայնման աշխատանքներ չի իրականացվելու, առաջարկվում է  «Փողոցների լուսավորում» (բաժին 06, խումբ 4, դաս 1) նախահաշվի «5113» հոդվածից պակասեցնել 37 000 000 (երեսունյոթ միլիոն) դրամ, որից 27 000 000 (քսանյոթ միլիոն) դրամը ավելացնել «Խաղահրապարակների կառուցում» (բաժին 08, խումբ 1, դաս 1) նախահաշվի «5113», իսկ 10 000 000 (տասը միլիոն) դրամը՝ «Բնակարանային շինարարություն» (բաժին 06, խումբ 1, դաս 1) նախահաշվի «5113» հոդվածներին:

Քանի որ բյուջեով նախատեսված բոլոր ծրագրերը նախատեսված է իրականացնելու 2021 թվականի ընթացքում և հնարավոր չէր ծրագրային փոփոխություններ կատարելու, առաջարկվում է բյուջեում կատարել փոփոխություններ՝ ոչ ֆինանսական ակտիվների իրացումից մուտքերը ավելացնել  292 350.0 հազար դրամով։

Քանի որ բյուջեն կրում է նորմատիվ բնույթ, ուստի նրա մեջ կատարվող փոփոխության նախագիծը ևս կրում է նորմատիվ բնույթ։

   
ՀԱՄԱՅՆՔԻ ՂԵԿԱՎԱՐ՝

